
Mɛsɛd́ó Pɔlu wɛ ̂wláan wěmáa xé ɔ sɛ ́dó Filemɔ.̂ 
Filemɔ ̂ka nyí Pɔlu sín xɔńtɔn̂, bɔ Pɔlu ɖɔ ̂Mawuxó 
n'ɛ, bɔ e ɖî nǔ, bo ɖô agun Kolosu tɔn ji. Mɛ 
nukúnteji ɖé wɛ ̂e nyí, bo ɖó kânnumɔ ɖé, bɔ è nɔ 
ylɔ ́ɛ ɖɔ ̂Onɛzímu. E ka wá jɛ gbe ɖokpó, bɔ Onɛzímu 
hɔn zɔń gǎn útɔn Filemɔ ̂de. Ú kpó Pɔlu kpó wá yî 
kpé ɖô gankpámɛ.̂ Flɛń wɛ ̂Pɔlu ɖɔ ̂Mawuxó n'ɛ tê, 
bɔ e ɖî nǔ ná Klisu. Hwenɛńu wɛ ̂Pɔlu wá wláan 
wěmáa xé ɔ sɛ ́dó Filemɔ,̂ bo dó kɛnklɛn̂ n'ɛ ɖɔ ̂n'ɛ lɛ 



yí Onɛzímu ; nɛ ́má ka yí i ɖî kânnumɔ xá o, amɔ,̌ nɛ ́
yi i ɖî nɔvǐ ɖô Klisu mɛ xá. 

Ɖeé è má wěmáa xé ɔ mɛ ̂ɖó ɔ ɖie : 
Gbedonamɛ (1.1-3) 
Pɔlu ɖê kúnnúu ná Filemɔ ̂(1.4-7) 
Pɔlu byɔ Filemɔ ̂ɖɔ ̂n'ɛ yí Onɛzímu (1.8-22) 
Pɔlu sín gbedonamɛ godô godô tɔn lɛ ́(1.23-25) 

1 
Gbedonamɛ 

1 Nyɛ Pɔlu ɖeé ɖô gankpá mɛ ̂ɖó Jezu Klisu wútú ɔ, 
nyɛ kpó nɔvǐ mǐtɔn Timɔtê kpó wɛ ̂ɖo wěmáa xé ɔ 
wláan sɛ ́dó hi Filemɔ ̂ɔ. Xɔńtɔn̂ mǐtɔn vɛńávɛńá wɛ ̂a 
nyí, bo lɛ nyí azɔǧbɛ ́mǐtɔn. 2 Hi kpó nɔvǐ mǐtɔn 
nyɔnû Afya, kpó ahwangbɛ ̌mǐtɔn Acípu, kpó agun 
ɖeé nɔ kplé ɖô xwé tɔwe gbe ɔ kpó bǐ wɛ ̂mǐ sɛ ́
wěmáa xé ɔ dó.* 3 Mawu Tɔ ́mǐtɔn kpó Aklunɔ ̂Jezu 

Klisu kpó nɛ ́ná mi fɛńú kpó fífá kpó ! 
Filemɔ ̂sín wǎn-yíyí kpó nǔɖîɖî útɔn kpó 

4 Filemɔ,̂ ná un ɖo ɖɛ xô hweɖěbǔnu ɔ, un nɔ flín 
we, bo nɔ dó kpɛ ́ná Mawu ce. 5 Ɖó, un sê wǎn-yíyí 
ɖeé a ɖó ná nǔɖîtɔ ́lɛ ́bǐ ɔ, kpó nǔɖîɖî ɖeé a ɖó ná 
Aklunɔ ̂Jezu kpó ɔ sín xó. 6 Un nɔ byɔ Mawu ɖɔ ̂
kâncícá ɖeé a ɖó xɛ ́mǐ gbɔn nǔɖîɖî tɔwe mɛ ̂ɔ nɛ ́tɔń 
ale, ná mɛ lɛ ́na mɔ ̂nǔ jɛ ɖagbɛɛ ɖeé mǐ nɔ mɔ ̂ɖô 
Klisu mɛ ̂lɛ ́bǐ wú céɖécéɖé. 7 Nɔvǐ ce, wǎn-yíyí nɛ ́
ɖeé a ɖó ɔ hun xɔm̂ɛ ná un tawun, bo dó awǔsyɛń 
lanmɛ ná un tawun. Ɖó, a bló bɔ ayi jɛ ayǐ ná nǔɖîtɔ ́
lɛ.́ 

Pɔlu byɔ Filemɔ ̂ɖɔ ̂nɛ ́yí Onɛzímu 
8 Klisu ná un acɛ,̂ bɔ un hɛn ɔ, un na ɖɔ ̂nǔ ɖeé a ɖó 

na wâ ɔ ná we. 9 Amɔ,̌ e jóɖó un ɖɔ ̂ma byɔ nǔɖé we 
sɔ ́gbɔn wǎn-yíyí mɛ.̂ Nyɛ Pɔlu ɔ, un ko kpô nyɔxó, 
bo lɛ ɖô gankpa mɛ ̂diin ɖó Jezu Klisu wútú. 10 Un 
ɖo kɛnklɛn̂ dó ná we ɖó Onɛzímu sín támɛ ɔ. Ɖó, un 
ɖɔ ̂Jezu sín xó n'ɛ, bɔ e ɖî nǔ, bo huzú vǐ ce ɖô Klisu 



mɛ ̂ɖô gankpá mɛ ̂fí.* 11 Ɖáyǐ ɔ, e lá we ; amɔ ̌diin ɔ, e 
má sɔ ́lá nyɛ kpó hi kpó gɛ. 12 E cí vǐ ce jiji xá, bɔ un 
lɛ ɖo sɛ ́ɛ dó we ɔ. 13 E jóɖó un ganji ɖɔ ̂nɛ ́nɔ ̂dye ɖô 
gankpá mɛ ̂fí ɖeé un tê ɖó Wɛnɖagbɛɛ ɔ wútú ɔ, ná e 
na gɔ ́alɔ ná un ɖó tɛn̂ tɔwe mɛ.̂ 14 Amɔ,̌ un má jóɖó 
na wâ nǔɖé joɖo tɔwe mɛ ̂vo gɛ. Un má jóɖó ɖɔ ̂a na 
wâ ɖagbɛɛ ná un dandan gɛ. Amɔ,̌ un jóɖó ɖɔ ̂hi nɛ ́
bló kpó joɖo tɔwe lɔsú kpó. 

15 E sî ko nyí ɖɔ ̂Onɛzímu tɔńnɔ ́diwe ná azǎn 
kléwun ɖé, lobo na lɛ kɔ ̂wá nɔ ̂di we káká sɔýî wɛ.̂ 
16 Ɖó, e má sɔ ́nyí kânnumɔ kpowun ɖé ná we gɛ. 
Amɔ,̌ e hú gǎn kânnumɔ ; nɔvǐ vɛńávɛńá ɖé wɛ ̂e nyí. 
Mɛ vɛńávɛńá ɖokpó wɛ ̂e nyí ná un ; bo ka ɖó na lɛ 
nyí mɛ vɛńávɛńá ná we hú mɔ.̌ Nǔ ɖeé zɔń ɔ, gbɛtɔ ́
wɛ ̂e nyí, bo lɛ nyí nɔvǐ ɖô Aklunɔ ̂mɛ.̂ 17 Nɛ ́ɔ wɛ ̂
zɔń, bɔ ná a mɔ ̂ɖɔ ̂un nyí xɔńtɔn̂ tɔwe nǔgbó hǔn, 
bo yí i ɖî ɖeé a hɛn ɔ, a na yí nyɛ lɔsú ɖó ɔ xá. 18 Ná 
e jɛ agɔ ɖé dó we, alǒ ná e ɖû axɔ ́ɖé dó we ɔ, lɛň bǐ 

dó kɔ ̂ná un. 19 Nyɛ Pɔlu lɔsú wɛ ̂wláan nǔ xé ɔ kpó 
alɔ ce kpó : un na sú axɔ ́ɔ we. Un má jóɖó na flíin 
we ɖɔ ̂a ɖû gbɛ tɔwe lɔsú sín axɔ ́dó un gɛ. 20 Nɔvǐ ce, 
kɛnklɛn̂ bo kpɔń dó Aklunɔ ̂wú, bo wâ ɖagbɛɛ nɛ ́ɔ 
ná un. Nɛ ́ɔ, ayi na jɛ ayǐ ná un ɖô Klisu mɛ.̂ 21 Un ɖê 
ji ɖɔ ̂a na bló nǔ ɖeé un ɖo byɔ we ɔ wɛ ̂zɔń bɔ un sɛ ́
wěmáa xé ɔ dó we. Un ka nyɔ ́ɛ ɖɔ ̂a na lɛ bló hú mɔ.̌ 
22 Un lɛ ɖo byɔ we ɖɔ ̂hi nɛ sɔ ́xɔ ̂ɖokpó ɖó alɔ ji ná 
un. Ɖó, un ɖó nukún ɖɔ ̂gbɔn ɖɛ mitɔn lɛ ́mɛ ̂ɔ, 
Mawu na bló, bɔ un na wá mi de. 

Pɔlu sín gbedonamɛ godô godô tɔn lɛ ́
23 Epaflasi ɖeé ɖo gan mɛ ̂xɛ ́un ɖó Jezu Klisu wútú 
ɔ dó gbe sɛ ́dó we.* 24 Azɔǧbɛ ́ce Maki, Alisitaki, 
Demasi kpó Lwiki kpó lɔsú dó gbe sɛ ́dó we.* 
25 Aklunɔ ̂Jezu Klisu sín fɛńú nɛ ́nɔ ̂kpɔ ́xɛ ́mi. 

                                                           

 *1.23 Kolosunu 1.7 ; 4.12 
 *1.24 Mɛsɛd́ó 12.12 ; 13.13 ; 15.37-39 ; 19.29 ; 
27.2 ; Kolosunu 4.10-11 


